
Jamoat xavfsizligi universiteti dotsenti, 

 

Annotatsiya 

Maqola ingliz tili darslarida kursantlarning bilish faolligini oshirishda gapirishni 

o‘rgatish usullariga bag'ishlangan. Oliy o'quv yurti kursantlarining bilish faolligini 

oshirishning  ahamiyati ko'rsatilib,  bilish faolligini oshirishda gapirishni o`rgatish 

bo`yicha tavsiyalar berilgan.   

 

Tayanch so'zlar: bilish faolligini oshirish, gapirish o`rgatish, ixtisosiy o'qitish, 

kursantlarning qiziqishini oshirish.  

 

Kursantlarni nutq faoliyati turlariga o`rgatish, ya`ni ular  bo`yicha bilish faolligini 

oshirish dolzarb vazifadir. Kursantlarni nutq faoliyati turlariga o`rgatish  orqali 

ularning ingliz tilidagi matnlarni o`qib to`liq tushunishlari, audiomatnlar yoki 

suhbatdoshlarining nutqini tushuna olishlari, shuningdek, ingliz tilida erkin yozma 

va og`zaki nutq yuritishlariga erishamiz. Ushbu jarayonda ularning o`qish, tinglab 

tushunish, gapirish va yozuv bo`yicha bilish faolligi ham oshib boradi. Bularni 

amalga oshirish uchun, ingliz tili o'qituvchilari kursantlarning o'qish, tinglab 

tushunish, og'zaki va yozma nutq yuritishlaridagi qiyinchiliklarini anglay olishlari, 

ularni bartaraf etish bo'yicha bir qator metodik ishlarni amalga oshirishlari zarur. 

Bizga ma'lumki, kursantlarimizning sohasi bo'yicha ingliz tilida ta'lim olishlari, 

undan muloqot maqsadida foydalanishlari asosiy vazifamizdir. Shunday ekan, 

kursantlarga beriladigan harbiy sohaga oid materiallarni o'qish, audiomateriallarni 

tinglab tushunish va ular bo'yicha og`zaki va yozma nutq yuritish bo'yicha ko'nikma 

va malakalarini shakllantirishga xizmat qiladigan samarali usullarni qo'llay olish 

ingliz tili o'qituvchilari oldida turgan muhim vazifadir.  

Yuqorida aytib o`tilganidek, kursantlarning bilish faoligini oshirishga xizmat 

qiladigan asosiy ko`nikmalardan biri gapirishdir. So‘zlashishda kursantlar til 

mexanikasi(talaffuz, grammatika, lug‘at), til funksiyalari (so‘rash, salomlashish, 

ruxsat olish va h.k.)dan xabardor bo`lishlari zarur. Kursantlarning gapirish 

ko`nikmasini shakllantirish jarayonida bir qator qiyinchiliklarga duch kelinadi. 

Masalan,  

-  leksik ko`nikma(so`z boyligi)ning yetarli darajada shakllanmaganligi; 

- grammatik ko`nikma(nutq qurilishi)ning yetarli darajada shakllanmaganligi; 

- talaffuz  ko`nikmalarining yetarli darajada shakllanmaganligi; 

- ona tilidan me`yordan ortiq foydalanish; 

- psixologik faktorlar: xato qilishdan qo'rqish, ikkilanish,  ishonchsizlik, tashvish, 

asabiylashish, uyatchanlik; 

- atrof-muhit muammolari: guruhda ingliz tili muhitining yaratilmaganligi, 

kursantlarning ona tiliga tarjima metodidan haddan ziyod foydalanishlari, guruhdagi 

kursantlar ko`pchiligining ingliz tiliga qiziqishining sustligi ingliz tilida gapirish 

imkoniyatlarining cheklanishiga sabab bo`ladi.  

Yuqorida keltirilgan muammolarni bartaraf qilish o`qituvchidan mahorat talab 

qiladi. Uni quyidagi yechimlarda bayon qilishimiz mumkin:  

Kursantlar leksik ko`nikma(so`z boyligi)sining yetarli darajada shakllanmaganligi 

gapirish jarayonida ba`zi bir qiyinchiliklarga sabab bo`ladi. Buning uchun, birinchi 

navbatda, kursantlarning lug`at bilan ishlash ko`nikmasini shakllantirishimiz zarur, 

kursantlar har doim ikkita, ya`ni ona tilidan ingliz tiliga, ingliz tilidan ona tilidagi 

lug'atga ega bo`lishi zarur. Ushbu lug'atlardan zarur bo`lgan so'zlarni qidirish, 

ularning mazmun-mohiyatini anglash, to`g`ri qo`llanilishi bo`yicha bilimlarga ega 

bo`lish, ya`ni ularning bilish faolligini til o`qitish samaradorligini oshiradi.  

Ingliz tilidagi grammatik ko`nikma(nutq qurilishi)ning yetarli darajada 

shakllanmaganligi ham kursantlar fiklarini to`g`ri bayon qila olmasliklari va buning 

natijasida ular nutqlarining rivojlanmaganligi kabi salbiy ta`sirlarga olib keladi. 

Shuning uchun, ingliz tili o`qituvchilari grammatik materialni o`rgatishning, ya`ni 

grammatika bo`yicha bilish faolligini oshirishning samarali usul va vositalarini 

to`g`ri tanlay olishlari zarur, chunki grammatik qoidalarni tushunish aniqlik va 

samarali muloqotni kuchaytiradi. 

Talaffuz  ko`nikmalarining yetarli darajada shakllanmaganligi ingliz tilida 

gapirishga salbiy ta`sir ko`rsatadi. Shuning uchun ham, talaffuz ko`nikmasini 

shakllantirish, ya`ni ularning bilish faolligini oshirish  maqsadida kursantlar bir qator 

amallarni bajarishlari zarur. Albatta, ushbu jarayon kursantlardan ancha vaqt va 

amaliyot talab qiladi. Tabiiy til egalarining nutqini muntazam eshitib borish, 

ularning nutqini taqlid qilish va har xil gapirishning turlarini ham mashq qilish 

samarali hisoblanadi.  

Ingliz tilini ikkinchi til sifatida o`rganish jarayonida o`rganuvchilar ba`zi bir til 

to`siqlariga duch kelish tabiiy holdir. Hattoki, ingliz tili egalari ham ba`zi bir 

xatoliklarga uchrashishlari mumkin. Shuning uchun ham, ingliz tilida gapirish 

jarayonida nutqimizda uchrashi mumkin bo`lgan xatoliklardan xavotir olmagan 

tarzda ushbu tilda nutq yuritish tilni tezroq o`zlashtirishda muhim ahamiyat kasb 

etadi. Kursantlarning bilish faolligi oshirilgan taqdirdagina, ular bir-birining ingliz 

tilidagi nutqini eshita olish va nutqlarida uchraydigan xatoliklarni tahlil qila olish va 

ularni bartaraf etish bo`yicha bir qator tavsiyalar berib borish ko`nikma va 

malakalariga ega bo`lib borishadi.  

Kursantlarning bilish faolligini oshirishda psixologik faktorlar ham muhim 

ahamiyatga ega. Masalan, xato qilishdan qo'rqish, ikkilanish, ishonchsizlik, 

tashvish, asabiylashish, uyatchanlik og`zaki nutqni o`stirishda to`siq bo`lishi 

mumkin. Tabbiiy holda, o`rganilmagan tilda gapirish jarayonida ba`zi bir 

xatoliklarga yo`l qo`yish mutlaqo normal holatdir, shuning uchun, muntazam 

ravishda mashq qilish va xatolar ustida ishlash salbiy ta`sir qiluvchi psixologik 

omillarni bartaraf etish uchun qo`l keladi. 

Dars jarayonida ingliz tilida gapirish muhitini yaratish, ularning yoshi va kasbiga 

mos keluvchi o`qitish materialini tanlash kursantlarning ingliz tilida gapirishga 

bo`lgan qiziqishini oshiradi va gapirish ko`nikma va malakalarini shakllantirishga, 

yani bilish faolligini oshirishga xizmat qiladi.  

Xulosa qilib aytganda, o`qituvchi ingliz tili darslarida harbiy oliy ta`lim 

muassasalari kursantlarining gapirish bo`yicha bilish faolligini oshirishdagi 

qiyinchiliklar va ularni bartaraf etish yo`llaridan xabardor bo`lishlari, ularni bartaraf 

etish bo`yicha zaruriy usullarni qo`llash metodikasi bilan qurollantirilishlari  zarur. 

